
OZNAKE
OZNAKE ZEMALJA
	EU
	Evropska unija
	AT
	Austrija

	BE
	Belgija
	PL
	Poljska

	BE fr
	Belgija – francuska zajednica
	PT
	Portugal

	BE de
	Belgija – zajednica njemačkog govornog područja
	RO
	Rumunija

	BE nl
	Belgija – flamanska zajednica
	SI
	Slovenija

	BG
	Bugarska
	SK
	Slovačka

	CZ
	Češka
	FI
	Finska

	DK
	Danska
	SE
	Švedska

	DE
	Njemačka
	UK
	Ujedinjeno Kraljevstvo

	EE
	Estonija
	UK-ENG
	Engleska

	IE
	Irska
	UK-WLS
	Vels

	EL
	Grčka
	UK-NIR
	Sjeverna Irska 

	ES
	Španija
	UK-SCT
	Škotska

	FR
	Francuska
	AL
	Albanija

	HR 
	Hrvatska
	BA
	Bosna i Hercegovina

	IT
	Italija 
	CH
	Švajcarska

	CY
	Kipar
	IS
	Island

	LV
	Letonija
	LI 
	Lihtenštajn

	LT
	Litvanija
	ME
	Crna Gora

	LU
	Luksemburg
	MK
	Sjeverna Makedonija

	HU
	Mađarska
	NO
	Norveška

	MT
	Malta
	RS
	Srbija

	NL
	Holandija
	TR
	Turska


Statistical codes

: ili m = podaci nijesu dostupni
(–) ili a = nije primjenjivo
GLAVNI NALAZI
· U 2017/18. godini, zakonom propisane zarade nastavnika porasle su u većini obrazovanih sistema. Ovo je uglavnom uslijedilo zahvaljujući tome što su povećanja indeksom povezana sa inflacijom ili troškovima života. Međutim, u Bugarskoj, Češkoj, Estoniji, Litvaniji, Holandiji, Rumuniji i Slovačkoj, došlo je do promjena u programskim politikama što je imalo značajan pozitivan uticaj na nivoe zarada nastavnika. Kolektivno pregovaranje je takođe dovelo do značajnih povećanja zarada u Danskoj, Malti, Švedskoj i Islandu.
· Od 2014/15. do 2017/18. godine, zarade usklađene za inflaciju povećale su se kod nastavnika početnika za 4% ili više u većini zemalja. Porast je naročito bio visok u Bugarskoj, Češkoj, Estoniji, Irskoj, Letoniji, Rumuniji, Slovačkoj, Švedskoj i Islandu. Nakon usklađivanja za inflaciju, početne zarade bile su niže 2017/18. nego tri godine ranije u devet zemalja.
· Dok u nekim zemljama svi nastavnici početnici imaju istu zakonom propisanu zaradu bez obzira na obrazovni nivo na kom predaju, u drugima postoje razlike između obrazovnih nivoa. Te razlike obično su povezane sa razlikama u zahtjevima u pogledu minimalnih kvalifikacija.
· Zarade nastavnika početnika porastu u prosjeku za oko 50% tokom njihove karijere, ali stopa rasta i vremenski okvir variraju u značajnoj mjeri od jedne do druge evropske zemlje. Dok u nekim zemljama nastavnici obično dostižu najvišu zaradu prije navršavanja 20 godina staža, u drugim obrazovnim sistemima potrebno im je 35 godina ili čak i duže.

· Prosječna stvarna zarada nastavnika (uključujući sve naknade ili druga plaćanja) je slična ili viša od BDP-a po glavi stanovnika u većini obrazovnih sistema.
· Belgijska zajednica njemačkog govornog područja, Irska, Italija, Mađarska, Rumunija i Ujedinjeno Kraljevstvo (Engleska, Vels, Sjeverna Irska i Škotska) predstavljaju obrazovne sisteme sa najdubljim razlikama u zakonom propisanim zaradama između nastavnika i direktora škola.
· U većini obrazovnih sistema, zarade direktora škola variraju u zavisnosti od veličine i ostalih karakteristika škole. Razlika je uopšteno gledano ispod 20%, pri čemu može biti i iznad 30% u Irskoj, Letoniji, Holandiji i Ujedinjenom Kraljevstvu (Engleska, Vels i Sjeverna Irska)
DIO I: KOMPARATIVNA ANALIZA
Uvod
Znanje i vještine nastavnika, njihova posvećenost poslu i kvalitet rukovodstva škole predstavljaju ključne faktore u postizanju visokokvalitetnih ishoda obrazovanja. Stoga je važno da svi koji su zaposleni kao nastavnici i rukovodioci škola imaju najbolje kvalifikacije, budu najtalentovaniji i najsposobniji da odgovore novim zahtjevima koji se stavljaju pred struku (
). 

Nastava se u znatnoj mjeri promijenila tokom proteklih godina. Ona se više ne tiče samo prenošenja znanja. Sve veći akcenat se sada stavlja na pojednostavljenje procesa učenja – podršku učenicima, zajedničko stvaranje znanja sa njima i pomaganje da razviju ključne kompetencije. Od nastavnika se očekuje da koriste informacione i komunikacione tehnologije (ICT), da rade u timovima, da podučavaju djecu iz različitih socio-ekonomskih i kulturoloških prilika, da se angažuju sa porodicama, pojednostavljuju integraciju djece sa posebnim obrazovnim potrebama (SEN) i doprinose rukovođenju i upravljanju školom. Zauzvrat, direktori škola moraju da omoguće lidersku ulogu osoblja, podrže njihovo stručno usavršavanje, unaprijede učinak škole, povežu se s lokalnim akterima i upravljaju finansijskim sredstvima.
Složenost i raznovrsnost kompetencija koje su potrebne predstavlja izazov za sve nacionalne obrazovne sisteme: kako privući najkvalifikovanije diplomce za profesiju nastavnika i kako ih zadržati. Naknada za rad predstavlja ključni element kojim bi se struka nastavnika učinila atraktivnijom. Uz ostale faktore kao što su uslovi za rad, karijerna perspektiva, prilike za stručno usavršavanje i priznanje, naknada za rad igra značajnu ulogu u privlačenju ljudi profesiji i osiguravanju da se nastavnici osjećaju cijenjenim i dovoljno motivisanim da pružaju visokokvalitetno obrazovanje. Politike koje utiču na zarade i karijerne perspektive zaposlenih u sektoru prosvjete stoga treba da budu sastavni dio sveobuhvatnih strategija za poboljšanje prijemčivosti struke nastavnika, kako za nastavnike koji već rade tako i za potencijalne kandidate.
Ovim izvještajem analiziraju se zarade u potpunosti kvalifikovanih nastavnika i direktora koji rade puno radno vrijeme u državnim školama u 42 evropska obrazovna sistema (
). Na nivou srednjeg obrazovanja, pak, obuhvaćeni su samo opšti programi. Analiza tako obuhvata ISCED nivoe 02, 1, 24 i 34, koji će se u daljem tekstu navoditi kao nivo predškolskog, osnovnog, nižeg srednjeg i višeg srednjeg obrazovanja.
U Odjeljku 1 ispituju se zakonom propisane godišnje bruto zarade nastavnika početnika u 2017/18. godini na svim nivoima škola u opštem obrazovanju. U Odjeljku 2 sagledavaju se promjene u iznosu zakonom propisanih zarada nastavnika proteklih godina. U Odjeljku 3 otkriva se kako je napredovanje u iznosima zarada teklo tokom trajanja karijere nastavnika od zemlje do zemlje. U Odjeljku 4 analizira se prosječna godišnja bruto zarada nastavnika, uključujući naknade i ostala dodatna plaćanja. U Odjeljku 5 prepoznaju se glavni sistemi za nagrađivanje direktora škola i prikazuje se odnos njihovih zakonski propisanih zarada i veličine škola. U Odjeljku 6 porede se zakonom propisane zarade nastavnika i direktora škola u 2017/18. godini.
1.
Zakonom propisane zarade obično se razlikuju između obrazovnih nivoa usljed različitih zahtjeva za kvalifikacijama
Značajne razlike postoje između evropskih zemalja u pogledu zakonom propisanih zarada koje primaju nastavnici koji pristupaju toj profesiji (
). Početne zakonom propisane zarade kreću se od manje od EUR 5 000 godišnje u Bugarskoj i Albaniji do više od EUR 70 000 u Luksemburgu i Lihtenštajnu. Nivo zarade je obično povezan sa bogatstvom određene zemlje. Kao što je prikazano na Slici 1, najniže zakonom propisane zarade su u zemljama sa najnižim bruto domaćim proizvodom (BDP) po glavi stanovnika (npr. Bugarskoj, Letoniji, Mađarskoj, Poljskoj, Rumuniji, Slovačkoj, Albaniji i Srbiji) dok se najviše zarade dodjeljuju u zemljama sa visokim BDP-om po glavi stanovnika (npr. Danskoj, Luksemburgu, Švajcarskoj, Islandu, Lihtenštajnu i Norveškoj). U Odjeljku 4 ispituju se razlike između prosječnih zarada nastavnika i BDP-a po glavi stanovnika u svakoj zemlji.
Slika 1: Godišnji iznos početne zakonom propisane bruto zarade (EUR) za u potpunosti kvalifikovane nastavnike koji rade puno radno vrijeme u državnim školama u 2017/18. godini

Eksplanatorna napomena
Podaci o zaradama na ovoj slici odnose se na zakonom propisane zarade nastavnika početnika sa minimalnim kvalifikacijama za pristupanje profesiji nastavnika koji rade puno radno vrijeme, izuzev u zemljama gdje većina nastavnika pristupa profesiji sa visokoobrazovnom kvalifikacijom te stoga primaju i viši iznos zarade. U tom slučaju, zakonom propisana početna zarada odnosi se na nastavnike sa tom visokoobrazovnom kvalifikacijom (vidjeti napomene po pojedinačnim zemljama u nastavku).
Podaci o zaradama za svaku zemlju nalaze se u Dijelu II ovog izvještaja (tabele sa podacima po pojedinačnim zemljama). U slučajevima gdje je zarada prikazana u različitoj nacionalnoj valuti, devizni kurs za konverziju tih zarada u euro dostupan je u prilogu na kraju izvještaja, kao i podaci o BDP-u po glavi stanovnika (2018). Za Hrvatsku, Albaniju, Švajcarsku, Island i Lihtenštajn, podaci o BDP-u po glavi stanovnika odnose se na 2017. godinu.
Napomene po pojedinačnim zemljama 

Belgija (BE fr): Većina nastavnika na ISCED nivou 34 imaju više kvalifikacije od minimalnih te stoga primaju veći  iznos zakonom propisane zarade, što je ovdje prikazano. BDP se odnosi na cijelu Belgiju.
Belgija (BE de): BDP je za cijelu Belgiju.
Belgija (BE nl): Većina nastavnika na ISCED nivou 34 imaju više kvalifikacije od minimalnih te stoga primaju veći  iznos zakonom propisane zarade, što je ovdje prikazano. BDP se odnosi na cijelu Belgiju.
Češka: Prikazane zarade su ponderisani prosjeci na osnovu proporcije nastavnika u svakom od dva platna razreda.
Njemačka: Prikazane zarade su ponderisani prosjeci podataka dostupnih na regionalnom (Länder) nivou.
Estonija: Podaci o zakonski propisanim zaradama odnose se na minimalnu zaradu koju primaju svi nastavnici. Ne postoji početna zarada u zavisnosti od nivoa kvalifikacija niti napredovanje zavisi od godina staža.
Španija: Prikazane zarade su ponderisani prosjeci podataka na regionalnom nivou (autonomne zajednice).

Hrvatska: Većina nastavnika u osnovnom i nižem srednjem obrazovanju imaju kvalifikacije više od minimalnih (isto kao i na nivou ISCED 34) te stoga primaju i višu zakonom propisanu zaradu, što je ovdje navedeno.
Litvanija: Podaci odgovaraju nastavnoj normi od 36 časova sedmično, u poređenju sa 18 kako je prikazano za 2015/16. godinu i ranija izdanja ovog izvještaja.
Holandija: Na nivou srednjeg obrazovanja, prikazane zarade su ponderisani prosjeci iz tri platna razreda u skladu sa proporcijom nastavnika plaćenih u svakom od njih 1. oktobra 2017. godine.
Austrija: Prikazane zarade predstavljaju ponderisane prosjeke iz dva platna razreda. Nivo ISCED 34 uključuje zarade nastavnika na stručnim programima. Ne postoje statistike na federalnom nivou za nivo ISCED 02. 
Poljska: Na nivoima ISCED 02, ISCED 1 i ISCED 24, većina nastavnika ima kvalifikacije više od minimalnih (isto se odnosi na nivo ISCED 34) i primaju viši iznos zakonom propisane zarade, što je ovdje prikazano. 

Finska: Zemlja je podijeljena na dva geografska područja sa dva različita platna razreda. Podaci se odnose na viši platni razred. Zarade u drugom platnom razredu su 1% niže.
Švedska: Ne postoji zakonski propisana zarada. Prijavljene zarade odgovaraju prosječnim vrijednostima stvarnih zarada nastavnika sa jednom ili dvije godine iskustva u 2017. godini.
Ujedinjeno Kraljevstvo (ENG/WLS): Početna plata je minimalna u glavnom platnom razredu za Englesku i Vels, isključujući oblast Londona. Nastavnici koji su zaposleni u oblasti Londona (Engleska) plaćeni su po jednom od tri viša platna razreda: centralni London, londonska naselja van centra i predgrađa Londona. BDP je izračunat za cijelo UK.
Ujedinjeno Kraljevstvo (NIR): Početna plata je minimalna u glavnom platnom razredu. BDP je izračunat za cijelo UK.
Ujedinjeno Kraljevstvo (SCT): BDP je izračunat za cijelo UK.

Bosna i Hercegovina: Prikazane zarade predstavljaju prosjeke iz podataka dostupnih na regionalnom (kantonalnom) nivou.
Švajcarska: Zakonom propisane zarade određene su na regionalnom (kantonalnom) nivou. Prikazane cifre su ponderisani prosjeci u skladu sa 26 regionalnih pravnih propisa.
Norveška: Većina nastavnika u osnovnom i srednjem obrazovanju imaju više kvalifikacije od minimalnih i shodno tome primaju viši iznos zakonom propisane zarade, što je prikazano ovdje.
Prosječna godišnja zakonom propisana bruto početna zarada (za 42 obrazovna sistema) iznosi EUR 24 027 na nivou predškolskog obrazovanja, EUR 25 668 u osnovnom obrazovanju, EUR 26 839 u nižem srednjem i EUR 27 791 za nastavnike na opštim programima višeg srednjeg obrazovanja. Dok u nekim zemljama svi nastavnici imaju istu zakonom propisanu zaradu bez obzira na nivo obrazovanja na kojem predaju, u drugima postoje razlike između obrazovnih nivoa, koje su obično uzrokovane minimalnim zahtjevima u pogledu kvalifikacija.
U 11 zemalja (Bugarska, Grčka, Francuska, Letonija, Poljska, Portugal, Rumunija, Slovenija, Ujedinjeno Kraljevstvo, Crna Gora i Turska), nastavnici u predškolskom, osnovnom i srednjem obrazovanju svi primaju istu zakonom propisanu početnu zaradu, i obično su im potrebne iste kvalifikacije kako bi pristupili profesiji nastavnika na sva četiri nivoa obrazovanja (
).Jedini izuzetak su nastavnici u osnovnom obrazovanju u Sloveniji, koji uživaju iste zakonom propisane plate kao i nastavnici u osnovnom i srednjem obrazovanju bez obzira na niže zahtjeve u pogledu kvalifikacija. U Poljskoj i Crnoj Gori, većina nastavnika na sva četiri nivoa obrazovanja imaju iste kvalifikacije i primaju istu zaradu. Međutim, na nivou predškolskog, osnovnog i nižeg srednjeg obrazovanja u Poljskoj i nivou predškolskog obrazovanja u Crnoj Gori, nastavnici mogu da pristupe struci sa kvalifikacijom nižom od uobičajene, i da primaju sljedstveno tome nižu zakonom propisanu zaradu.
 U sedam zemalja (Češka, Estonija, Irska, Litvanija, Malta, Slovačka i Srbija), nivo plaćanja i zahtjeva u pogledu kvalifikacija za nastavnike na nivou osnovnog i srednjeg obrazovanja je isti, ali je za nastavnike u predškolskom obrazovanju niži. Ovo je takođe slučaj u Norveškoj, ali u ovoj zemlji većina nastavnika na nivou višeg srednjeg obrazovanja imaju viši nivo kvalifikacija te stoga primaju i više zarade. U tri zajednice Belgije, minimalna kvalifikacija i zakonom propisana zarada za nastavnike početnike je ista kao i u drugim obrazovnim nivoima, iako na nivou višeg srednjeg obrazovanja, kao što je prikazano na slici, većina nastavnika ima više kvalifikacije i njihove zakonom propisane zarade su takođe više.
U Španiji, Italiji, Luksemburgu, Mađarskoj i Holandiji, nastavnici na nivou predškolskog i osnovnog obrazovanja imaju obavezu da posjeduju isti nivo kvalifikacija kako bi pristupili struci nastavnika i imali istu zakonom propisanu zaradu, dok nastavnici na nivou nižeg i višeg srednjeg obrazovanja posjeduju više kvalifikacije te primaju i višu zaradu (
).
U sedam zemalja, zarade nastavnika početnika imaju tendenciju da budu više sa svakim nivoom školovanja, ali razlike u zaradama među nivoima ne odgovaraju uvijek razlikama u zahtjevima u pogledu kvalifikacija. Takav je slučaj u Danskoj, Finskoj, Švedskoj, Bosni i Hercegovini (gdje su zarade određene kolektivnim ugovorom) kao i u Albaniji, Lihtenštajnu i Sjevernoj Makedoniji.
2. 
Zakonom propisane zarade novih nastavnika su značajno porasle tokom proteklih godina u nekim obrazovnim sistemima
U 2017/18. godini, u većini obrazovnih sistema porasle su zakonom propisane zarade nastavnika (vidjeti sliku 2). U mnogim slučajevima to je bilo usljed povezanosti indeksom sa inflacijom ili troškovima života. Međutim, u Bugarskoj, Češkoj, Estoniji, Litvaniji, Holandiji, Rumuniji i Slovačkoj, došlo je do promjena u programskoj politici koje su imale značajan uticaj na nivoe zarada nastavnika.
Slika 2: Razlozi za promjene u iznosima zakonom propisanih zarada nastavnika u državnim školama između 2016/17. i 2017/18. godine

	Promjene politika u oblasti nastavničkih plata 

	Zarade nastavnika povezane indeksom sa troškovima života ili stopom inflacije

	Zarade svih u javnom sektoru povezane indeksom sa troškovima života ili stopom inflacije

	Povećanje zarade zahvaljujući kolektivnom ugovoru

	Nema povećanja

	
	[image: image15.png]



	Nije raspoloživo

	
	
	Izvor: Eurydice.



Eksplanatorna napomena
Ova slika prikazuje razloge za promjene u zakonom propisanim zaradama nastavnika između 2016/17. i 2017/18. godine. Analiza obuhvata zarade nastavnika početnika, onih sa 10 i 15 godina iskustva i onih na vrhu platnog razreda, na nivoima ISCED 02, 1, 24 i 34.
Napomene po pojedinačnim zemljama
Grčka: Zakonom propisane zarade nastavnika početnika ostale su iste. Međutim, zarade nekih nastavnika (u zavisnosti od njihovog iskustva) blago su se povećale u poređenju sa prethodnom godinom kao rezultat djelimičnog ukidanja mjera štednje. 
Portugal: Od 1. januara 2018. godine, pristup vrhu platnog razreda je odmrznut, što je dovelo do rasta zarada za ove nastavnike. Najviše zarade povećane su za 9%.
Povećanja zarada dostigla su približno 15% u Bugarskoj i Češkoj, 13% u Estoniji, između 3% i 8% u Litvaniji i oko 6% u Holandiji i Slovačkoj (
).U Letoniji takođe, zarada nastavnika na nivou predškolskog obrazovanja porasle su za skoro 10%. Najviši rast dogodio se u Rumuniji, gdje su zarade novih nastavnika skoro udvostručene dok su kod iskusnih nastavnika takođe značajno porasle, naročito na nivou predškolskog i osnovnog obrazovanja. Međutim, od januara 2018. godine, nastavnici u Rumuniji moraju da plate pune doprinose za socijalno i penzijsko osiguranje (uključujući dio koji je prethodno plaćao poslodavac). U Francuskoj, uz generalni rast zarada povezanih indeksom za sve zaposlene u državnoj službi, platni razredi za nastavnike su unaprijeđeni, što je sve zajedno dovelo do rasta zarada između 1,5% i 2,5%. 
Kolektivno pregovaranje donijelo je značajan rast plata u još šest zemalja. Zarade su porasle između 1,5% i 7% u Njemačkoj, između 3% i 6% u Danskoj (izuzev predškolskog obrazovanja) i Švedskoj, i između 5% i 14% na Malti. Na Islandu, rast je bio između 12% i 36% na nivou višeg srednjeg obrazovanja i između 3% i 6% na ostalim nivoima obrazovanja. U Norveškoj, zarade nastavnika na nivou predškolskog obrazovanja sa minimalnim kvalifikacijama porasle su do 4% a kod nastavnika sa višim kvalifikacijama za 2%.
Povećanja koja su indeksom povezana sa inflacijom ili troškovima života dodijeljena su nastavnicima u Italiji, Mađarskoj, Poljskoj i Ujedinjenom Kraljevstvu (Engleska, Vels i Škotska). U sedam drugih zemalja, svi zaposleni u državnom sektoru, uključujući nastavnike primili su takva povećanja (Belgija, Irska, Španija, Hrvatska, Luksemburg, Austrija i Turska). Dok ova povećanja pomažu nastavnicima da održe korak sa rastućim troškovima života, ona malo čine da se poboljša njihova kupovna moć.
U preostalim obrazovnim sistemima, zakonom propisane zarade nijesu rasle u 2017/18. godini, što je za posljedicu imalo pad kupovne moći nastavnika.
Slika 3: Procentualna promjena u zakonom propisanim  početnim zaradama nastavnika od 2014/15. do 2017/18. godine (2015 konstantne cijene i nacionalna valuta)

Slika 3 (nastavak)

Procentualna promjena u zakonom propisanim  početnim zaradama nastavnika od 2014/15. do 2017/18. godine (2015 konstantne cijene i nacionalna valuta)

Eksplanatorna napomena 

Ova slika prikazuje procentualnu promjenu između 2014/15. i 2017/18. godine u godišnjim bruto zakonom propisanim zaradama, sa konstantnim cijenama 2015, koju primaju nastavnici početnici sa punim radnim vremenom i minimalnim kvalifikacijama potrebnim za pristupanje struci na nivou predškolskog, osnovnog, opšteg nižeg srednjeg i opšteg višeg srednjeg obrazovanja.
Godišnje bruto zakonom propisane zarade preuzete su iz izvještaja Eurydice mreže Zarade i naknade nastavnika i direktora škola 2014/15. i iz aktuelnih prikupljenih podataka. Podaci za Francusku, Hrvatsku, Litvaniju, Maltu i Norvešku (samo ISCED 02) prilagođeni su metodološki radi komparacije. 
Zarade 2017/18. godine podijeljene su sa usklađenim indeksom potrošačkih cijena (HICP) radi diskontnog efekta na inflaciju cijena tokom protekle tri godine. Vrijednosti HICP dobijene na dan 25. aprila 2019 na: https://ec.europa.eu/eurostat/data/database?node_code=prc_hicp_aind  
Napomene po pojedinačnim zemljama
Belgija: Cjenovni indeks odnosi se na državu Belgiju, ali zakonom propisane zarade variraju između tri zajednice. U francuskoj i flamanskoj zajednici Belgije, na nivou ISCED 34, podaci se odnose na nastavnike sa stepenom mastera. 
Danska: Podaci za 2014/15. isključuju socijalne i penzijske doprinose za zaposlene, dok su u 2017/18. uvršteni. Stoga, rast zakonom propisanih zarada niži je od prijavljenog.
Njemačka: Zarade predstavljaju ponderisani prosjek podataka dostupnih na regionalnom (Länder) nivou. 

Estonija: Podaci o zakonom propisanim zaradama odnose se na minimalnu zaradu koju primaju svi nastavnici. Nema početne zarade u zavisnosti od nivoa kvalifikacija niti napredovanja u zavisnosti od godina staža.
Irska: Zarade za 2014/15. odnose se na nastavnike koji pristupaju nastavi od 1. februara 2012. godine.
Španija: Zarade koje su prikazane predstavljaju ponderisane prosjeke zarada na regionalnom nivou (autonomne zajednice). 

Litvanija: Zakonom propisane zarade prikazane na ovoj slici odgovaraju nastavnoj normi od 36 časova sedmično.
Mađarska: Zahtjevi u pogledu kvalifikacija za pristupanje struci na nivou ISCED 24 ažurirani su 2016/17. godine te su stoga i zarade porasle.
Slovenija: Naknada za topli obrok koju primaju svi nastavnici uvrštena je u podatke za 2017/18. ali ne i za 2014/15. godinu.
Ujedinjeno Kraljevstvo: Cjenovni indeks izračunat je za cijelo UK.
Norveška: Na nivou ISCED 1 i 24, podaci o zakonom propisani zaradama odnose se na nastavnike sa četiri godine inicijalnog obrazovanja. Na nivou ISCED 34, podaci se odnose na nastavnike sa 6 godina inicijalnog obrazovanja.
Srbija: Podaci o početnim zaradama u 2017/18. godini uključuju samo nastavnike sa stepenom mastera dok podaci za 2014/15. godinu uključuju nastavnike sa nižim kvalifikacijama i zakonom propisanom zaradom.
Slika 3 prikazuje promjene u godišnjim zakonom propisanim početnim zaradama tokom protekle tri godine usklađeno za efekte inflacije cijena. Od 2014/15. do 2017/18, zarade usklađene za inflaciju nastavnika početnika porasle su za 4% ili više u većini zemalja.
Porast zakonom propisanih početnih plata iznosio je oko 40% u Bugarskoj, 17% u Češkoj (42% u predškolskom obrazovanju), 16% u Irskoj, oko 10% na Malti, 13% u Slovačkoj (25% u predškolskom obrazovanju), više od 20% u Švedskoj (13% u višem srednjem obrazovanju) i 33% na Islandu (10% u višem srednjem obrazovanju). U Letoniji, došlo je do povećanja od 60% usljed velikog porasta minimalnih zarada 2016. godine. Zakonom propisane minimalne zarade su se više nego udvostručile u Rumuniji ali nastavnici moraju sada da uplaćuju u potpunosti svoje doprinose za sistem zdravstva i socijalnog i penzijskog osiguranja. U Estoniji, minimalna zarada nastavnika povećala se za skoro 20% tokom protekle tri godine. Kada se usklade sa inflacijom, plate nastavnika početnika su bile neznatno niže 2017/18. nego 2014/15. godine u Belgiji, Grčkoj, Luksemburgu, Portugalu, Finskoj i u Ujedinjenom Kraljevstvu. U Lihtenštajnu, Norveškoj i Turskoj, one su bile između 7% i 15% niže (u zavisnosti od zemlje i obrazovnog nivoa).
3. 
Obim napredovanja u zaradama i vremenski okvir variraju u velikoj mjeri od zemlje do zemlje
Dok su početne zarade važne za privlačenje novih nastavnika, one nijesu jedini faktor za razmatranje. Ukoliko zarade brzo rastu, onda niska početna zarada ne mora nužno da predstavlja demotivaciju da osoba postane nastavnik. Štaviše, zadržavanje nastavnika na radnom mjestu takođe predstavlja pitanje tako da značajne povišice zarade tokom karijere mogu da doprinesu zadržavanju nastavnika. Nasuprot tome, mala povećanja koja zahtijevaju dugi staž mogu imati poguban efekat na privlačenje i zadržavanje nastavnika. Ovaj odjeljak tako pokazuje kako zarade nastavnika na nivou nižeg srednjeg obrazovanja rastu tokom vremena u evropskim zemljama i koliko godina je uopšteno gledano potrebno da bi se dostigla najviša zarada.
Razlika u stopi rasta zakonom propisanih zarada nastavnika na nivou nižeg srednjeg obrazovanja širom Evrope je prilično široka, i iznosi između 7% u Litvaniji i 116% u Portugalu. U prosjeku, zarade na vrhu platnog razreda su 52% više nego početne zarade na ovom nivou obrazovanja. Razlika je neznatno manja kod predškolskog i osnovnog obrazovanja (48%, odnosno 51%), i neznatno veća na nivou višeg srednjeg obrazovanja (54%).
Slika 4: Procentualna razlika između zakonom propisnih početnih zarada nastavnika na nivou nižeg srednjeg obrazovanja i njihovih plata nakon 10 i 15 godina staža, i na vrhu platnog razreda, 2017/18. godine

Izvor: Eurydice.

Procentualna razlika između zakonom propisanih početnih zarada nastavnika i njihovih zarada nakon 10 i 15 godina staža, i na vrhu platnog razreda, 2017/18. godine

Eksplanatorna napomena
Podaci o zaradama na ovoj slici odnose se na zakonom propisane zarade nastavnika početnika sa punim radnim vremenom sa minimalnim kvalifikacijama za nastavu u nižem srednjem obrazovanju. Podaci o zaradama za svaku zemlju nalaze se u Dijelu II ovog izvještaja (tabele sa podacima po pojedinačnim zemljama). Devizni kursevi korišteni za konverziju zarada u euro (gdje su prijavljene u različitoj nacionalnoj valuti) dostupni su u prilogu na kraju ovog izvještaja.
Napomene po pojedinačnim zemljama 

Bugarska: Propisima je predviđena samo minimalna zarada za tri stadijuma karijere nastavnika, tj. nastavni, viši nastavni i razredni kadar. Zarada nakon 10 godina u ovom slučaju odgovara zaradi višeg kadra a zarada nakon 15 godina odgovara zaradi razrednih nastavnika, ali nastavnici se ne unapređuju automatski na te pozicije nakon sticanja odnosnog staža.
Češka: Prikazane zarade su ponderisani prosjeci na osnovu proporcije nastavnika u svakom od dva platna razreda.
Njemačka: Prikazane zarade predstavljaju ponderisane prosjeke podataka dostupnih na regionalnom (Länder) nivou.
Estonija: Zvaničnim propisima predviđa se samo minimalna zarada koja se primjenjuje na sve nastavnike.
Irska: Prikazane zarade odnose se na nove zakonom propisane razrede za nastavnike postavljene počev od 2011, iako većina iskusnih nastavnika i dalje prima zaradu u skladu sa razredima od prije 2011. godine.
Španija: Prikazane zarade predstavljaju ponderisane prosjeke podataka na regionalnom nivou (autonomne zajednice).

Hrvatska: Početna zarada korištena u proračunima odgovara zaradi nastavnika sa punim kvalifikacijama, što uključuje i dodatnih 0,5% po godini staža.
Litvanija: Podaci odgovaraju nastavnoj normi od 36 časova sedmično, u poređenju sa 18 u 2015/16. godini i prethodnim izvještajima Eurydice mreže.
Letonija: Samo početne zarade su definisane zvaničnim propisima.
Holandija: O zaradama nastavnika, postavljenjima i napredovanju odlučuje se na nivou škole. Prikazane zarade predstavljaju ponderisane prosjeke tri platna razreda u skladu sa proporcijom nastavnika plaćenih u svakom od njih 1. oktobra 2017. godine.
Austrija: Prikazane zarade predstavljaju ponderisane prosjeke dva platna razreda. Početne zarade odnose se na novu platnu šemu uvedenu 2015. godine, dok se zarade nakon 10 i 15 godina i na vrhu platnog razreda odnose na staru šemu.
Švedska: Nema zakonski propisanih zarada. Prikazane početne zarade odgovaraju prosječnim vrijednostima stvarnih zarada nastavnika sa jednom ili dvije godine iskustva u 2017. godini. Najviše zarade odnose se na stvarne zarade iznad 90og procenta.
Ujedinjeno Kraljevstvo (ENG/WLS): Početna zarada je minimalna u glavnom platnom razredu a najviša zarada je maksimalna u gornjem platnom razredu za Englesku i Vels, isključujući oblast Londona. Nastavnici koji su zaposleni u oblasti Londona  plaćeni su u zavisnosti od jednog od tri viša platna razreda: centralni London, londonska naselja van centra i predgrađa Londona. 
Ujedinjeno Kraljevstvo (NIR): Početna zarada je minimalna u glavnom platnom razredu a najviša zarada je maksimalna u gornjem platnom razredu.
Bosna i Hercegovina: Prikazane zarade predstavljaju prosjeke podataka dostupnih na regionalnom (kantonalnom) nivou.
Švajcarska: Zakonom propisane zarade određene su na regionalnom (kantonalnom) nivou.
Kako je prikazano na Slici 4, napredovanje zarada – koje se razumije kao procentualna promjena između zakonom propisanih početnih plata i vrha platnog razreda – naročito je skromno u nekima od zemalja gdje su zarade novih nastavnika takođe već niske. One uključuju Hrvatsku, Litvaniju, Albaniju, Bosnu i Hercegovinu, Crnu Goru, Srbiju i Tursku. Napredovanje zarada je takođe ograničeno u Danskoj, Islandu i Norveškoj ali, u ovim zemljama, početne zarade su mnogo prijemčivije i nastavnici mogu rano tokom karijere da stignu do najviše zarade (kao što je objašnjeno na narednoj slici).
Obrazovni sistemi sa najznačajnijim napredovanjem zarada su u francuskoj i flamanskoj zajednici u Belgiji, Irskoj, Grčkoj, Francuskoj, Luksemburgu, Mađarskoj, Holandiji, Austriji, Portugalu i Sloveniji. Međutim, u nekima od ovih zemalja (npr. Grčkoj, Mađarskoj, Portugalu i Sloveniji), zakonom propisane početne zarade relativno su niske. Nasuprot tome, u Irskoj, Luksemburgu i Holandiji, i početne zarade i stopa rasta su značajne. U Austriji, nova platna šema uvedena za nastavnike počev od 2015. godine predviđa više početne zarade ali niži rast tokom vremena u odnosu na staru šemu (što je prikazano na slici).
Nadalje, nije važno samo koliko zarada nastavnika raste u cjelosti već i u kojem stadijumu karijere je uslijedio taj rast. Ukoliko su povišice predviđene u ranijim stadijumima, više nastavnika će moći da im pristupi i primaće ih tokom dužeg vremenskog perioda. Kako je prikazano na slici 4, u 11 zemalja, uglavnom na sjeveru Evrope, povišice su značajnije u prvih 15 godina staža (Danska, Njemačka, Irska, Holandija, Poljska, Slovenija, Slovačka, Finska, Ujedinjeno Kraljevstvo, Island i Norveška) Nasuprot tome, u 15 preostalih zemalja, uglavnom u južnoj Evropi (Češka, Grčka, Španija, Francuska, Hrvatska, Italija, Austrija, Portugal, Rumunija, Albanija, Bosna i Hercegovina, Crna Gora, Sjeverna Makedonija, Srbija i Turska), najviše povećanja ukupne zarade dodjeljuje se nakon 15 godina staža. U ostalim obrazovnim sistemima, napredovanje u zaradi je relativno stabilno tokom vremena. 

Na slici 5 prikazan je odnos između napredovanja na platnoj skali i godina staža potrebnih da se dostigne najviša zarada za nastavnike na nivou nižeg srednjeg obrazovanja. Za dostizanje najvišeg platnog razreda, nastavnicima treba od šest do 40 godina u zavisnosti od zemlje, u prosjeku 28 godina. Obično, što je više godina potrebno za dostizanje vrha platnog razreda, veći je rast ukupne zarade. Međutim, nastavnici su izgledniji da dobiju (i duže primaju) najvišu zaradu što je manji broj godina staža neophodnih za dostizanje iste.
Uzimajući u obzir skalu napredovanja u zaradama i prosječni broj godina neophodan da se dostigne najviša zarada, može se napraviti razlika između četiri grupe:
· Skromna povećanja u ranijoj fazi: U Danskoj, Litvaniji, Malti, Albaniji, Islandu i Norveškoj, ukupni rast zarade iznosi manje od 40% i dodjeljuje se u prvih 20 godina rada. U Ujedinjenom Kraljevstvu (Škotskoj), početne zarade mogu da porastu za 33% u prvih šest godina. U Turskoj, ukupni porast od 27% se dostiže u prosjeku nakon 25 godina staža.
· Značajna povećanja u ranijoj fazi: U Poljskoj, zarade nastavnika mogu da porastu za skoro 70% tokom prvih 20 godina staža. Nakon 25 godina staža, početne zarade mogu da porastu za 80% u Sloveniji i za 53% u Švajcarskoj. U Belgiji, gdje se najviša zarada dostiže u prosjeku nakon 27 godina staža, početne zarade mogu da porastu za skoro 73% u francuskoj i flamanskoj zajednici i oko 60% u zajednici njemačkog govornog područja.
· Skromna povećanja u kasnijoj fazi: U Češkoj, Španiji, Italiji, Hrvatskoj, Rumuniji, Slovačkoj, Crnoj Gori, Sjevernoj Makedoniji i Srbiji, potrebno je između 32 i 40 godina staža za dostizanje rasta manjeg od 55%.
· Značajna povećanja u kasnijoj fazi: Zarada na vrhu platnog razreda je preko 70% viša od početne zarade u Grčkoj, Francuskoj, Luksemburgu, Mađarskoj i Austriji, a dva puta viša u Portugalu. Međutim, potrebno je između 29 i 42 godine za dostizanje istog i u nekim od ovih zemalja najveći porast se ostvaruje u kasnijim stadijumima karijere nastavnika.
Slika 5: Napredovanje u zaradi i broj godina potrebnih da se dostigne vrh platnog razreda (ISCED 24), 2017/18. godina

	Značajna povećanja u ranijoj fazi

	Značajna povećanja u kasnijoj fazi

	Skromna povećanja u ranijoj fazi

	Skromnija povećanja u kasnijoj fazi


Izvor: Eurydice.

4. 
Stvarne zarade nastavnika, uključujući naknade i ostala dodatna plaćanja, često iznose više od BDP-a po glavi stanovnika 
Stvarne zarade nastavnika su prosječna godišnja bruto zarada sa svim naknadama ili drugim dodatnim plaćanjima koja se izdaju povrh zakonom propisane zarade. Iznos tih naknada može da predstavlja značajan udio u ukupnim primanjima nastavnika u nekim zemljama.
Nivoi stvarnih zarada (kao i zakonom propisanih zarada) u korelaciji su sa BDP-om po glavi stanovnika – imaju tendenciju da iznose više u zemljama sa višim BDP-om po glavi stanovnika, a niži u zemljama sa nižim BDP-om po glavi stanovnika (vidjeti sliku 6).
Stvarne zarade nastavnika u 2016/17. bile su znatno više nego BDP po glavi stanovnika (više od 10%) u 10 obrazovnih sistema: flamanska zajednica Belgije, Danska, Njemačka, Holandija, Austrija, Poljska, Portugal, Slovenija, Ujedinjeno Kraljevstvo (Sjeverna Irska) i Srbija; i u još četiri sistema za nastavnike na nivou srednjeg obrazovanja: Grčka, Francuska, Finska i Ujedinjeno Kraljevstvo (Engleska). 
Nasuprot tome, stvarne zarade bile su niže od BDP-a po glavi stanovnika u Češkoj, Estoniji, Litvaniji, Rumuniji, Slovačkoj, Švedskoj i Norveškoj, kao i u Letoniji, Mađarskoj i na Islandu za nastavnike na svim nivoima obrazovanja izuzev višeg srednjeg. 

Slika 6: Prosječne godišnje bruto stvarne zarade nastavnika u dobi između 25 i 64 godina, 2016/17. godine

	GDP po glavi stanovnika

Izvor: Eurydice.

Eksplanatorna napomena
Stvarne zarade nastavnika su ponderisane prosječne bruto godišnje zarade koje primaju nastavnici sa punim kvalifikacijama koji rade puno radno vrijeme, uključujući naknade i ostale finansijske benefite. Ukoliko nije drugačije naznačeno, referentna godina za stvarne zarade je 2016/17. godina (izuzeci su navedeni dolje u tekstu u napomenama po pojedinačnim zemljama).
Podaci o stvarnim zaradama za svaku zemlju nalaze se u Dijelu II ovog izvještaja (tabele sa podacima po pojedinačnim zemljama). Devizni kursevi za konverziju zarada u euro (gdje su navedeni u drugoj nacionalnoj valuti) i podaci o BDP-u po glavi stanovnika (2017) dostupni su u prilogu na kraju izvještaja.
Napomene po pojedinačnim zemljama (Slika 6)

Belgija: BDP se odnosi na cijelu Belgiju, ali zakonom propisane zarade razlikuju se u tri zajednice
Estonija: Stvarne zarade odnose se na sve nastavnike bez obzira na starosnu dob
Grčka: Prijavljene stvarne zarade izračunate su za ISCED 02 i ISCED 1 zajedno, a za ISCED 24 i ISCED 34 zajedno. Nastavnici koji rade u SEN školama i strukovnim programima na nivou srednjeg obrazovanja su uključeni.
Francuska: Referentna godina je 2016. Nasuprot podacima o zakonom propisanim zaradama, ostali stalni nastavnici kao što su professeurs agrégés, instituteurs, professeurs d'enseignement général des collèges, adjoints et chargés d'enseignement, professeurs de chaire supérieure su uključeni.

Litvanija: Podaci o stvarnim zaradama odnose se na nastavnike u javnom sektoru.
Mađarska: Referentna godina je 2017. Podaci o stvarnim zaradama odnose se na sve nastavnike u javnom sektoru. 
Austrija: Na nivou višeg srednjeg obrazovanja, nastavnici na stručnim programima su uključeni. Razredni nastavnici, zamjenici i pomoćnici i rukovodioci smjerova su isključeni.
Rumunija: Podaci o stvarnim zaradama odnose se na sve nastavnike u javnom sektoru.
Slovenija: Na nivou osnovnog i srednjeg obrazovanja, podaci uključuju nastavnike u privatnim i državnim školama koji su radili za istog poslodavca tokom čitave godine sa punim radnim vremenom, kao i one bez pune kvalifikacije. Na nivou predškolskog obrazovanja, podaci uključuju i nastavnike na ISCED 01, svih dobi, sa punim ili skraćenim radnim vremenom. Godišnji bonus za odmor, topli obrok, putni troškovi i jubilarne naknade nijesu uključeni.
Slovačka: Podaci o stvarnim zaradama uključuju i direktore škola.
Švedska: Referentna godina je 2017. Podaci o stvarnim zaradama ne uključuju bonuse i naknade. Na nivou ICED 34, uključeni su stručni programi.
Ujedinjeno Kraljevstvo (ENG): Nastavnici obuhvaćeni podacima o stvarnim zaradama uključuju nastavnike sa punim kvalifikacijama iz glavnog i viših platnih razreda, kao i nekvalifikovane nastavnike koji na bazi zaposlenja stiču status kvalifikovanog nastavnika a koji su plaćeni u skladu sa platnim razredom za nekvalifikovane nastavnike, te nastavnike koji su zaposleni kao rukovodioci praktične nastave a koji se plaćaju po zasebnom platnom razredu za rukovodioce praktične nastave. BDP se računa za UK u cjelosti.
Ujedinjeno Kraljevstvo (NIR): Nastavnici obuhvaćeni podacima o stvarnim zaradama uključuju nastavnike koji su plaćeni po glavnom i gornjim platnim razredima koji su zaposleni u školama koje se finansiraju iz grantova. BDP se računa za UK u cjelosti.
Ujedinjeno Kraljevstvo (SCT): Stvarne zarade odnose se na sve nastavnike bez obzira na starosnu dob. BDP se računa za UK u cjelosti.
Island: Podaci o stvarnim zaradama odnose se na sve nastavnike u javnom sektoru.
S obzirom na to da zarade nastavnika obično rastu sa njihovim iskustvom, a ovo onda ima uticaj na prosječne stvarne zarade, korisno je izmjeriti nivo iskustva kod radnika. Dob nastavnika ovdje je uzeta kao zamjena za iskustvo. Na slici 7 prikazan je procenat nastavnika dobi 50 i više godina u zemljama članicama EU 2016. godine, tj. sa oko 25 godina iskustva. Od država članica za koje su dostupni podaci o stvarnim zaradama (vidjeti sliku 6), procenat nastavnika dobi 50 i više godina je iznad prosjeka EU u Njemačkoj, Estoniji, Grčkoj, Italiji, Letoniji, Litvaniji, Holandiji, Austriji i Portugalu. Procenat je takođe visok u Mađarskoj na nivou osnovnog i nižeg srednjeg obrazovanja, u Češkoj, Sloveniji i Švedskoj na nivou osnovnog i višeg srednjeg obrazovanja, u Slovačkoj na nivou srednjeg i u Finskoj na nivou višeg srednjeg obrazovanja.
Slika 7: Procenat nastavnika u dobi 50 godina i više, 2016. god.

Izvor: Eurostat, Nastavnici u učionici i akademsko osoblje po nivoima obrazovanja, smjerovima, polnu i starosnim grupama, educ_uoe_perp01

Napomene po pojedinačnim zemljama
Irska: Procentualna vrijednost za ISCED 24 i 34 uključuje zajedno sve nastavnike na nivou srednjeg obrazovanja.
Portugal: Procentualna vrijednost za ISCED 34 uključuje ISCED 35 (nastavnici na stručnim programima). 

Na slici 8 prikazane su stvarne zarade nastavnika na nivou nižeg srednjeg obrazovanja u 2014/15. godini kao procenat srednjih vrijednosti zarada drugih visokoškolaca kori rade van javnog sektora. U četiri obrazovna sistema (Austrija, Finska i Ujedinjeno Kraljevstvo – Engleska i Sjeverna Irska), prosječna zarada nastavnika na nivou nižeg srednjeg obrazovanja bila je viša od prosječnih zarada radnika van javnog sektora sa kvalifikacijom skraćenog ciklusa visokog obrazovanja ili stepenom bečelora. Međutim, u Finskoj, gdje je stepen mastera minimalna kvalifikacija za nastavnika nižeg srednjeg obrazovanja, prosječna plata iznosila je 75% prosječne zarade radnika van javnog sektora sa nivoom mastera ili doktorskim kvalifikacijama. U Ujedinjenom Kraljevstvu (Engleska i Sjeverna Irska), gdje je samo nivo bečelora neophodan kako bi se pristupilo profesiji nastavnika, stvarne zarade nastavnika bile su slične ili samo neznatno niže od srednjih zarada drugih radnika koji posjeduju barem stepen mastera.
Prosječna zarada nastavnika u nižem srednjem obrazovanju bila je između 70% i 75% prosječnih zarada radnika sa skraćenim ciklusom visokog obrazovanja ili nivoom bečelora u Bugarskoj, Grčkoj, Hrvatskoj, Letoniji i na Malti, a svega 55% u Rumuniji. U Sloveniji i Slovačkoj, gdje nastavnici na nivou nižeg srednjeg obrazovanja moraju da imaju stepen mastera, prosječna zarada bila je između 60% i 70% srednje zarade radnika van javnog sektora sa nivoom mastera ili doktora; dok je u Češkoj i Švedskoj iznosila oko 50% (
). Mora se konstatovati da su zarade nastavnika u nekim od ovih zemalja značajno porasle u protekle tri godine (vidjeti Odjeljak 2). 
Slika 8: Stvarne zarade nastavnika na nivou nižeg srednjeg obrazovanja u odnosu na srednje zarade drugih visokoškolaca koji rade van javnog sektora, 2014/15. god.

Stvarne zarade nastavnika na nivou nižeg srednjeg obrazovanja kao udio u srednjim zaradama radnika (van javnog sektora) sa:

	kvalifikacijom skraćenog ciklusa visokog obrazovanja, stepenom bečelora ili ekvivalentnim (ISCED nivoi 5 i 6)

	stepen mastera, doktorski ili ekvivalent (ISCED nivoi 7 i 8)


Izvor: Eurydice i Eurostat.

Stvarne zarade nastavnika u odnosu na srednje zarade drugih visokoškolaca van javnog sektora (%), 2014/15. god.

Eksplanatorna napomena (Slika 8)

Ova slika pokazuje odnos između prosječne bruto godišnje zarade nastavnika na nivou nižeg srednjeg obrazovanja i srednje bruto godišnje zarade drugih visokoškolaca koji rade van javnog sektora. Stvarne zarade su iz izvještaja Eurydice mreže Zarade i naknade nastavnika i direktora škola 2014/15. godine. Srednje zarade radnika sa sličnim obrazovanjem preuzete su od Eurostata, Srednje godišnje zarade po polu, ekonomskoj aktivnosti i obrazovnom postignuću[earn_ses14_30], Industrija, građevina i usluge (izuzev javne uprave, odbrane, obaveznog socijalnog osiguranja), 2014. 
U Češkoj, Estoniji, Francuskoj, Italiji, Mađarskoj, Sloveniji, Slovačkoj, Finskoj i Švedskoj, od nastavnika se zahtijeva da imaju stepen mastera (ISCED 7) kako bi pristupili profesiji na nivou nižeg srednjeg obrazovanja.

5. 
U većini zemalja, zarade direktora škola zavise od veličine škole
Na slici 9 prikazani su tri tipa sistema zakonom propisanih naknada kojima se plaćaju direktori državnih škola u Evropi.
1. U 10 obrazovnih sistema (belgijska zajednica njemačkog govornog područja (nivo srednjeg obrazovanja), Bugarska, Danska, Francuska (nivo srednjeg obrazovanja), Italija, Malta, Holandija, Island, Sjeverna Makedonija i Turska), direktori škola plaćaju se po izdvojenom platnom razredu (koji se razlikuje od platnog razreda za nastavnike) i svi dobijaju naknadu za upravljanje povrh toga. 
2. U drugoj grupi od 17 obrazovnih sistema, iako postoje izdvojeni zakonski definisani platni razredi za direktore škola, ne plaća se dodatna naknada za upravljanje (francuska i flamanska zajednica Belgije, Hrvatska, Litvanija, Letonija, Luksemburg, Rumunija, Slovenija, Finska, Ujedinjeno Kraljevstvo (sva četiri sistema), Albanija, Bosna i Hercegovina, Lihtenštajn i Crna Gora). Ovo je takođe slučaj u belgijskoj zajednici njemačkog govornog područja na nivou osnovnog obrazovanja. 
3. Nasuprot tome, u 11 sistema nema posebnog platnog razreda za direktore škola, već umjesto toga dobijaju nastavničku platu plus naknadu za upravljanje (Češka, Irska, Grčka, Španija, Francuska (predškolsko i osnovno obrazovanje), Mađarska, Austrija, Poljska, Portugal, Slovačka i Srbija). 
U Estoniji, Švedskoj i Norveškoj, zarade direktora škola nijesu definisane zakonom. 

Slika 9: Sistemi plaćanja direktorima državnih škola (ISCED 02, 1, 24 i 34), 2017/18

	Izdvojeni platni razred za direktore škola plus naknada za upravljanje

	Izdvojeni platni razred za direktore škola bez naknade za upravljanje

	Zakonom propisana zarada kao nastavniku plus naknada za upravljanje

	
	[image: image46.png]



	Bez zakonom propisanih zarada za direktore škola

	Nije dostupno

	
	
	Izvor: Eurydice.


Napomena za pojedinačnu zemlju
Luksemburg: Informacije na slici odnose se samo na nivo srednjeg obrazovanja. Na nivou predškolskog i osnovnog obrazovanja u školama nema direktora.
Nezavisno od toga kako je definisana zarada rukovodilaca škole, u većini obrazovnih sistema, osnovna zarada i/ili naknada za upravljanje variraju u zavisnosti od veličine škole (npr. broja učenika ili razreda). Ostale karakteristike škole koje takođe mogu da se uzmu u obzir uključuju lokaciju škole, nivo obrazovanja, broj učenika sa posebnim obrazovnim potrebama, obezbjeđivanje diferencirane nastave i ponudu specijalnih programa (npr. za manjine).
U 18 obrazovnih sistema (vidjeti sliku 10), škole su grupisane prema određenim kriterijumima uključujući veličinu škole (npr. broj učenika, razreda, programa ili nastavnika) a direktori škola plaćeni su prema platnom razredu koji je dodijeljen grupi kojoj njihova škola pripada. Ovo se takođe odnosi i na nivo predškolskog i osnovnog obrazovanja u francuskoj zajednici Belgije i u Francuskoj, u srednjim školama u belgijskoj zajednici njemačkog govornog područja, u osnovnim i nižim srednjim školama u Finskoj i u srednjim školama u Anatoliji u Turskoj. 
Varijacije u iznosu bruto zakonom definisanih zarada direktora škola usljed veličine i drugih karakteristika škola su generalno ispod 20% (vidjeti tabelu na slici 10). Međutim, razlika u zaradi može biti i znatno veća u nekim zemljama.
Minimalna zarada direktora škole može da varira, u zavisnosti od veličine ili tipa škole, za do 60% u Irskoj, 56% u Letoniji, 71% u Holandiji (nivo srednjeg obrazovanja), 30% u Portugalu i za više od 70% u Ujedinjenom Kraljevstvu (Engleska, Vels i Sjeverna Irska).
Takođe, postoje znatne razlike u maksimalnim iznosima zarada direktora škola u zavisnosti od tipa škole u Irskoj (27% u osnovnom i 41% u srednjem obrazovanju), Holandiji (29% u predškolskom i osnovnom obrazovanju i 58% u srednjem obrazovanju) i Ujedinjenom Kraljevstvu (Engleska, Vels i Sjeverna Irska) (85%).
Slika 10: Uticaj veličine škole na zarade direktora škola, 2017/18. godine

	Različiti platni razredi u odnosu na tip škole

	Različiti platni razredi u odnosu na tip škole na nekim nivoima obrazovanja

	Pozicija na platnoj skali zavisi (između ostalih faktora) od veličine škole

	Lokalna ili autonomija škole 

	Zarada ne varira u zavisnosti od veličine škole

	Nema zakonom definisanih zarada za direktore škola

	Nije dostupno

	
	
	Izvor: Eurydice.


Slika 10 (nastavak)

Procentualne promjene u zaradama direktora škola u zavisnosti od tipa (veličine) škole (%), 2017/18. godine 

U sedam obrazovanih sistema (Bugarska, Italija, Rumunija, Slovenija, Ujedinjeno Kraljevstvo – Škotska, Albanija i Island), postoji samo jedan platni razred ali rangiranje direktora škola na toj skali uzima u obzir  veličinu škole kao i druge faktore.
U pet obrazovnih sistema, na nahođenju škola ili lokalne vlasti je da odrede da li su zarade direktora škola povezane sa veličinom škole. U Češkoj, zakonom se definiše opseg naknade za upravljanje – koji treba da zavisi od nivoa upravljanja i radnih zahtjeva – a „zakonski organ vlasti“ (regionalne ili lokalne vlasti za većinu škola) odlučuje o finalnom iznosu za svakog direktora škole u zavisnosti od faktora kao što je broj zaposlenih u školi i broj razreda. U Danskoj, o kriterijumima se odlučuje na lokalnom nivou. U Poljskoj, naknade za „poziciju“ i „motivaciju“ koje se dodjeljuju direktorima škola regulisane su od strane jedinica lokalne uprave. U Mađarskoj i Slovačkoj, nastavne obaveze direktora škole zavise od veličine škole ali organ upravljanja školama takođe može odlučiti da dā veću naknadu za upravljanje direktorima većih škola.
Zarada direktora ne zavisi uvijek od veličine škole. U Srbiji, svi direktori škola dobijaju naknadu za upravljanje od 20% svoje osnovne plate nezavisno od veličine škole. U Luksemburgu, veličina škole nije faktor u određivanju zarade direktora srednjih škola.
6. 
U nekim obrazovnim sistemima, postoji znatna razlika u zaradama između nastavnika i direktora škola
Novčana nadoknada koja se obezbjeđuje za direktore škola može uticati na odluku nastavnika da li da se prijavi za direktorsku poziciju. U ovom dijelu detaljno se bavimo nastavnim iskustvom koje je potrebno u evropskim zemljama da bi se postalo direktorom škole, te poredimo zakonom propisane zarade nastavnika i direktora škola na nivou nižeg srednjeg obrazovanja 2017/18. godine.
U 24 obrazovna sistema, nastavnici moraju da imaju ostvaren minimalni period profesionalnog iskustva ili godina staža da bi postali direktor škole. To je obično između tri i pet godina, mada se povećava i na sedam ili osam godina u francuskoj zajednici Belgije, osam u Hrvatskoj, 10 u Grčkoj i 14 na Malti (vidjeti Sliku 11). U 12 obrazovnih sistema, nema zakonom propisane obaveze koja se odnosi na prethodno radno iskustvo aplikanata.
Slika 11: Broj godina iskustva potrebnih da bi se postalo direktor škole u državnim školama, 2017/18. godine

Izvor: Eurydice.

Napomene po pojedinačnim zemljama
Belgija (BE fr): U zavisnosti od školske mreže, neophodno je imati sedam ili osam godina iskustva u nastavi da bi se postalo direktor škole.
Češka: Potrebno je tri godine iskustva na nivou predškolskog obrazovanja, četiri godine u osnovnim školama, četiri ili pet na nivou nižeg srednjeg obrazovanja i pet na nivou višeg srednjeg obrazovanja.
Francuska: U predškolskom i osnovnim školama, nastavnicima je potrebno dvogodišnje iskustvo kako bi se prijavili za direktorsku poziciju.
Na slici 12 prikazana je procentualna razlika između minimalnih i maksimalnih godišnjih bruto zakonom propisanih zarada nastavnika i direktora škola u nižem srednjem obrazovanju. Ove cifre odnose se na one sa minimumom kvalifikacija za nastavu ili upravljanje školom. Treba konstatovati da u zemljama gdje je nastavnicima potreban minimalan broj godina iskustva kako bi se prijavili za direktorsku poziciju, minimalna zarada direktora škole korespondira sa brojem godina staža. Nasuprot tome, minimalna zarada za nastavnike primjenjuje se na nastavnike početnike bez prethodnog iskustva. Budući da su zarade iskusnijih nastavnika uobičajeno više, razlika u odnosu na zarade direktora škola bila bi relativno niža.
Minimalna zakonom definisana zarada direktora škola na ovom nivou obrazovanja više je nego dvostruko veća od početnih zarada nastavnika u nekoliko obrazovnih sistema (belgijska zajednica njemačkog govornog područja, Italija i Rumunija kao i u najvećim školama u Letoniji i Holandiji). Takođe, ona je više nego 50% veća u još šest sistema (Bugarska, Irska, Poljska, Slovenija, Ujedinjeno Kraljevstvo – Škotska i Lihtenštajn), i u najvećim školama u Bosni i Hercegovini (sa više od 800 učenika), Hrvatskoj (sa više od 850 učenika) i Finskoj (više od 20 grupa po 32 učenika). Samo u malom broju zemalja (Litvanija, Albanija i Turska), razlika između minimalne zarade nastavnika i direktora škole iznosi manje od 15%.
Maksimalna zarada koju potpuno kvalifikovani direktor škole može da ostvari u nivou nižeg srednjeg obrazovanja više je od 50% veća od najveće plate nastavnika sa minimalnom kvalifikacijom u belgijskoj zajednici njemačkog govornog područja, Italiji, Litvaniji, Mađarskoj, Slovačkoj kao i u najvećim školama u Irskoj, Hrvatskoj, Holandiji i Bosni i Hercegovini. U Ujedinjenom Kraljevstvu (Škotska) i na Islandu, taj iznos je više nego dvostruk. Razlika između maksimalne zarade nastavnika i direktora škole manja je od 15% samo u Grčkoj, Luksemburgu, Malti, Poljskoj, Albaniji, Sjevernoj Makedoniji i Turskoj.
Slika 12: Procentualna razlika između minimalne i maksimalne zakonom propisane bruto godišnje zarade nastavnika i direktora škola (ISCED 24), 2017/18. godine

	Procentualna razlika između početne zarade nastavnika i MINIMALNE zarade direktora u najvišem platnom razredu 

	Procentualna razlika između najviše zarade nastavnika i MAKSIMALNE zarade direktora u najvišem platnom razredu.

	[image: image61.png]



	Procentualna razlika između početne zarade nastavnika i MINIMALNE zarade direktora u jedinstvenom ili najnižem platnom razredu

	Procentualna razlika između najviše zarade nastavnika i MAKSIMALNE zarade direktora u jedinstvenom ili najnižem platnom razredu.


Izvor: Eurydice.

Procentualna razlika između početne zarade nastavnika i MINIMALNE zarade direktora (%), 2017/18. godine

Procentualna razlika između najviše zarade nastavnika i MAKSIMALNE zarade direktora (%), 2017/18. godine

Eksplanatorna napomena (Slika 12)

Na ovoj slici prikazano je poređenje zarada nastavnika na nivou nižeg srednjeg obrazovanja sa zaradama direktora škola u 2017/18. godini. Sagledavaju se početne zarade na najnižem stepenu u odnosnim platnim razredima za svaku grupu kao i najviše zarade na vrhu skale.
U slučajevima gdje su direktori škola plaćeni prema različitim platnim razredima u zavisnosti od veličine škole, najniži i najviši razredi koriste se kao osnov za poređenje zarada nastavnika.
Zakonom propisane zarade odnose se na nastavnike početnike koji rade puno radno vrijeme sa minimalnim kvalifikacijama za pristupanje nastavničkoj profesiji, izuzev u zemljama gdje većina nastavnika pristupaju profesiji sa višom kvalifikacijom te stoga primaju i višu zaradu. U tim zemljama, prikazana zakonom definisana početna zarada važi za većinu nastavnika sa višim kvalifikacijama (vidjeti Napomene po pojedinačnim zemljama dolje u tekstu).
Zakonom propisane zarade direktora škola odnose se na direktore škola koji imaju minimalnu kvalifikaciju neophodnu za upravljanje školom.
Podaci o zaradama za svaku zemlju nalaze se u Dijelu II ovog izvještaja (tabele sa podacima po pojedinačnim zemljama). Devizni kursevi korišteni za konverziju zarada u euro (gdje su prijavljene u različitoj nacionalnoj valuti) dostupni su u prilogu na kraju ovog izvještaja. 
Napomene po pojedinačnim zemljama 

Češka: Direktori škola dobijaju dodatnu naknadu za rukovođenje (15-60% nastavničke plate, shodno nivou rukovođenja), što nije prikazano na slici.
Estonija: Ne postoje zakonom definisane zarade za direktore škola. Njihova zarada stvar je lokalne autonomije.
Irska: Maksimalne zakonom definisane zarade direktora škola uključuju naknade za kvalifikacije iznad minimalnih kvalifikacija.
Španija: Prikazane zakonom definisane zarade su ponderisani prosjeci zarada na regionalnom nivou (autonomne zajednice).
Letonija: Samo minimalne zarade definisane su zvaničnim propisima.
Luksemburg: Nema direktora škola u predškolskim i ustanovama osnovnog obrazovanja.
Švedska: Ne postoje zakonom propisane zarade. Prikazane maksimalne zarade odgovaraju prosječnim stvarnim zaradama direktora škola sa do dvije godine iskustva. Prikazane maksimalne zarade odgovaraju prosječnim stvarnim zaradama iznad 90 procenata.
Norveška: Ne postoje zakonom propisane zarade za direktore škola. Njihova zarada stvar je lokalne autonomije.
U Ujedinjenom Kraljevstvu (Engleska, Vels i Sjeverna Irska), minimalne i maksimalne zarade direktora škola primjenjuju se na svim obrazovnim nivoima. Svakoj školi dodijeljena je jedna od osam grupa u zavisnosti od njenog ukupnog jediničnog skora, koji se računa uzevši u obzir broj učenika, nivo obrazovanja i broj učenika sa posebnim obrazovnim potrebama. U praksi, samo razredni nastavnici veoma malih obdaništa ili osnovnih škola nalaze se u grupi 1 a samo razredni nastavnici veoma velikih srednjih škola spadaju u grupu 8. Minimalna zarada razrednih nastavnika u školama u grupi 1 gotovo dva puta je veća od zarada nastavnika početnika, a tri puta tolika je u grupi 8. Maksimalna zarada direktora škola u grupi 1 je jedan i po put veća od maksimalne zarade nastavnika, a gotovo tri puta tolika je u grupi 8.
Zadnja korica:

Zarade i naknade nastavnika i direktora škola u Evropi – 2017/18. godine
Ovim izvještajem analiziraju se zakonom propisane zarade nastavnika i direktora škola u predškolskom, osnovnom, i opštem srednjem obrazovanju u državnim školama u 42 evropska obrazovna sistema u 2017/18. godini. Takođe, ispituju se glavne promjene proteklih godina, kao i prosječne stvarne zarade nastavnika uključujući sve naknade i druga dodatna plaćanja. Izvještaj obuhvata i tabele sa podacima po pojedinačnim zemljama kojima se ilustruju podaci za svaki obrazovni sistem. Podaci su zajedno prikupljeni od strane Eurydice mreže i OECD/NESLI mreža.

(�)	Savjet Evropske Unije, 2014. Zaključci o djelotvornoj edukaciji nastavnika. Sastanak savjeta za mlade, kulturu i sport, Brisel, 20. maja 2014. Evropska komisija, 2013. Podrška razvoju kompetencjia nastavnika radi boljeg ishoda učenja, dostupno na � HYPERLINK "http://ec.europa.eu/education/policy/school/doc/teachercomp_en.pdf" ��http://ec.europa.eu/education/policy/school/doc/teachercomp_en.pdf�


(�) 	Ovaj izvještaj obuhvata sve članice Eurydice mreže izuzev Kipra koji nije učestvovao u ovom prikupljanju podataka. Podaci su zajednički prikupljeni od strane Eurydice i NESLI mreža.


(�)	Definicija zakonom defnisane zarade nalazi se u dijelu III ovog izvještaja (Definicije).


(�) 	U Francuskoj, zakonom definisana zarada u srednjem obrazovanju neznatno je viša nego u predškolskom i osnovnom obrazovanju jer je naknada za mentorstvo koju svi nastavnici primaju neznatno viša, i uključuje takođe naknadu za prekovremeni rad.


(�) 	U Holandiji, zakonom propisane zarade iste su za nastavnike na nivou nižeg i višeg srednjeg obrazovanja; međutim, na nivou nižeg srednjeg obrazovanja nastavnici mogu da imaju stepen bečelora (kao i nastavnici predškolskog i osnovnog obrazovanja) ili stepen mastera (kao nastavnici višeg srednjeg obrazovanja)


(�) 	Za Češku, Holandiju i Rumuniju, rast procenta obuhvata i prilagođavanje zarada troškovima života.


(�) 	U Francuskoj i Mađarskoj, od nastavnika na nivou nižeg srednjeg obrazovanja zahtijeva se da imaju stepen mastera kako bi pristupili nastavničkoj profesiji u referentnoj godini, ali budući da se radi o nedavno uvedenom zahtjevu, većina nastavnika imala je samo stepen bačelora.

